
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪
সাহিত্য-চিন্তা



থাকে। সূর্য্যদেহস্থিত কলঙ্কচিহ্নসকলের কতকগুলি এই প্রচণ্ড বাত্যা হইতে সমুদ্ভূত। জ্যোতিষিগণ গণনা করিয়া দেখিয়াছেন যে জলস্তম্ভের ন্যায় সেই রবিদেহ হইতে উত্থিত জল অগ্নিময় দ্রবীভূত অংশ সূর্য্যমণ্ডল ছাড়াইয়া কখন কখন সহস্র সহস্র মাইল পর্য্যন্ত ছুটিয়া যায়। একবার একজন জ্যোতিষী গণনা করিয়া দেখিয়াছিলেন, এই প্রকার উত্থিত অংশ চৌত্রিশ সহস্র মাইল (৩৪০০০) পর্যন্ত ধাবিত হইয়াছিল। সেই সময় পৃথিবীবাসী মানব রবিমণ্ডলের কি অপরূপ শোভা দর্শন করিয়া মোহিত হন! আমরা সেই অগ্নিতরঙ্গের অলোকসামান্য সৌন্দর্য্যের বিষয় কল্পনায় আর কি অনুভব করিব?

 পৃথিবী ২৪ ঘণ্টায় একবার স্বীয় মেরুদণ্ডে আবর্ত্তন করে এবং তাহাই দিন রাত্রির কারণ, ইহা সকলেই অবগত আছেন। অনেক গবেষণার পর সূর্য্যের আহ্নিক গতিও নিরুপিত হইয়াছে। এই অনন্ত ব্রহ্মাণ্ড মধ্যে— ব্রহ্মাণ্ডপতির সৃষ্ট রাজ্যে কিছুই স্থির নাই। সুদূর নীহারিকা হইতে সৌর জগৎস্থিত গ্রহ উপগ্রহগণ সমস্তই ঘুর্ণিত হইতেছে। এমন কি চক্ষুর অগোচর যে পরমাণু সমূহ—ইথারপুঞ্জ তাহাও অবিরাম স্পন্দিত

		 এই পাতা শেষ সম্পাদিত হয়েছে ১৭:১০টার সময়, ২৭ মার্চ ২০২৪ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

